
ТЭМА 5.6. АЛЕНА ВАСІЛЕВІЧ 
(АЛЕНА СЯМЁНАЎНА ВАСІЛЕВІЧ) (1922)

Алена Васілевіч прываблівае людзей стры- 
манасцю, сціпласцю, той прастатой у абыхо- 
джанні, якая з’яўляецца адзнакай сапраўднай 
інтэлігентнасці i высокай агульнай культуры. 
Добразычлівым, уважлівым субяседніісам за- 
стаецца яна і ў сваіх творах. Удумлівы, нягучны 
голас пісьменніцы кранае лірызмам і светлай 
узнёсласцю, невыпадкова Алену Васілевіч на- 
зываюць “пісьменніцай нягучнай танальнасці”1.

1 Лаўрук, Т. Пісьменніца нягучнай танальнасці : аб творчасці Алены 
Васілевіч /  Т. Лаўрук / /  Роднае слова. 2005. № 9. С. 87.

Тзма 5.6. Алене Вас/лев/ч (Алена Сямёнаўна Васілевіч)  (1922)

Інтэлігентнасць, далікатнасць А. Васілевіч выяўляюцца не 
толькі ў манеры гаварыць, трымацца — яны арганічна ўва- 
собіліся ў адметнасці яе мастацкага стылю. “У  беларускую прозу 
Алена Васілевіч прыйшла непрыметна і ціха. Не было сенсаций, 
не было гучных абвяшчэнняў пра з ’яўленне новага таленту. Былі 
рэцэнзіі, потым былі юбілейныя і неюбілейныя артикулы. Адны 
стрыманыя, другія — усхваляваньія. А яна проста пісала і піша 
як чалавек, які добра разумев свой абавязак, які ўпэўнены, што 
работа — заўсёды свята будзённага дня. Што трэба бачыць. Слу- 
хаць. Разумець"\ — адзначае А. Сямёнава. Кажуць, сваё “Умен
ие слухаць Хемінгуэй ператварыў ва ўменне пісаць”. Уменне 
пісаць у А. Васілевіч таксама ідзе ў першую чаргу ад умення 
слухаць; ва ўсіх яе творах назіраем дабрыню, той светлы дар, 
які дае чалавечы і пісьменніцкі талент.

Сапраўднае прызнанне да А. Васілевіч прыйшло пасля 
таго, як была завершана праца над тэтралогіяй “Пачакай, за- 
трымайся...”, адзначанай у 1976 г. Дзяржаўнай прэміяй Бела- 
русі ў галіне дзіцячай літаратуры. Гэта твор у многіх адносінах 
аўтабіяграфічны. Дакументальная аснова не скоўвала творчых 
магчымасцей пісьменніцы, а стымулявала мастацкую фанта- 
зію. Ад адзінкавых з’яў і фактаў А. Васілевіч здолела перайсці 
да абагульненняў шырокага сацыяльнага, грамадскага плана, 
праз лёс аднаго чалавека выразна паказала лёс цэлага пака- 
лення сваіх равеснікаў. А да гэтага быў пройдзены немалы 
жыцдёвы і творчы ш лях са сваімі набыткамі і стратамі, по- 
шукамі і дасягненнямі.

А. Васілевіч нарадзілася 22 снежня 1922 г. у засценку 
Даманш чына (цяпер вёска Л іпнікі Слуцкага раёна Мінскай 
вобласці) у сям ’і ляснога аб’ездчыка. Маленства не было ра- 
дасным: на восьмым годзе ж ы цця засталася круглай сіратой, 
выхоўвалася ў сваякоў. Даводзілася цяжка, спачатку вучылася 
ў школе ў родных Ліпніках, потым у школах вёсак Таліца, 
Паўстынь. ГІрацягвала вучобу ў Слуцкім педагагічным вучы- 
лішчы, перад вайной скончыла Рагачоўскі настаўніцкі інсты- 
тут. Пра той далёкі час вучобы ў інстытуце, калі захаплялася 
паэзіяй, з усмешкай успамінае пісьменніца ў аўтабіяграфіі:

1 Сямёнава, А. Імем дабрагы /  А. Сямёнава / /  Гарачы след таленту : літ,- 
крыт. эцюды. Мінск, 1979. С. 99.

Раздзел К Беларуская дзіцячая літаратура ў  70-80-я гады XX  стагоддзя

“Шсала вершы. Паэтаў такіх, як я, у  інстытуце хапала, i мы, 
мала таго, што выпускалi «Літаратурную газету», дык яшчэ 
мелі i свой уласны «Альманах». I  паколькі крытыкаваць нас вель- 
мі не было каму (болыи хвалілі), слава мая першая была вельмі 
лёгкая i прыемная'4.

У час Вялікай Айчыннай вайны А. Васілевіч была ў эва- 
куацыі ў Арэнбургскай вобласці, працавала ў калгасе, біб- 
ліятэкарам у шпіталі, пісарам страявой часці. У 1943 г. пе
реехала ў Харкаў, пасля вызвалення М інска ў 1944 г. вярну- 
лася ў Беларусь. У 1946 г. закончыла філалагічны факультэт 
Беларускага дзяржаўнага ўніверсітэта імя У.І. Леніна. У гэ- 
тым жа годзе А. Васілевіч па сямейных абставінах пераехала 
ў Курск. Працавала літаратурным кансультантам у Курскім 
абласным выдавецтве “Курская праўда” (1946—1950). У 1950 г. 
вярнулася ў Мінск. Доўгі час (1950—1972) А. Васілевіч была 
супрацоўніцай, потым загадчыдай аддзела культуры часопіса 
“Работніца і сялянка” (зараз “Алеся”). 3 1972 па 1981 г. пісь- 
менніца загадвала рэдакцыяй літаратуры для юнацтва выда- 
вецтва “М астацкая літаратура”, у 1981—1983 гг. — рэдакцыяй 
літаратуры для юнацтва выдавецтва “Ю нацтва”. 3 1947 г. член 
СП СССР.

У дзіцячую літаратуру А. Васілевіч прыйшла як  сталы 
мастак слова. Самыя першыя яе апавяданні сталі лепшымі 
здабыткамі беларускай дзіцячай прозы. Пісьменніца ўмее 
размаўляць з дзецьмі эмацыянальна, ярка. Заўсёды ёсць у яе 
творах тое, што вабіць, актывізуе думку, узбагачае пачуцці, 
выхоўвае лепшыя маральныя якасці.

У 1947 г. у часопісе “Беларусь” была апублікавана аповесць 
А. Васілевіч “У прасторах ж ы цця”2. У 1950 г. выйшла з друку 
другая аповесць пісьменніцы “Шляхі-дарогГ’, у якой паказаны

1 Васілевіч, А. Аўтабіяграфія /  А. Васілевіч / /  Пра час і пра сябе : аўта- 
біяграфіі беларускіх пісьменнікаў. Мінск, 1966. С. 64.
2 Невыпадкова назва твора пераклікаецца з назвай вядомай аповесці 
Я. Коласа: героі аповесці “У прасторах жыцця” захоплены коласаўскімі 
Аленкай і Сцёпкам. Дасягнуць глыбіні ў выяўленні складаных пачуц- 
цяў свайго героя Сцёпкі пачынаючая пісьменніца ў той час яшчэ не 
здолела, але выбар матэрыялу і яго асэнсаванне, актыўнае стаўленне да 
зместу твора сцвердзілі, што А. Васілевіч валодае надзвычай важным 
для мастака талентам чалавечнасці.

Тэма 5.6. Алена Взсілевіч (Алена Сямёнаўна Васілев/ч) (1922)

маральная веліч i нязломнасць духу нашага народа ў гады вай- 
ны i той шчаслівы час, калі пачалося выгнанне захопнікаў з 
Беларусі. У аповесці “Ш ляхі-дарогі” выразна выявілася схіль- 
насць да філасафічнасці, упершыню праявілася ўменне пісь- 
менніцы перадаць своеасаблівасць дзіцячага свету.

Асноўным жанрам А. Васілевіч у 50-я гг. XX ст. стала апа- 
вяданне. З’яўляюцца апавяданні, адрасаваныя дзецям, якія 
склалі змест кніг “Заўтра ў ш колу” (1956), “Сябры” (1958), 
“Апавяданні” (1959), “Калінавая рукавічка” (1963), “Шурка 
Рэмзікаў” (1985).

Праблеме ўзаемаадносін чалавека і прыроды прысвеча- 
ны апавяданні “Геша”, “Вожык”, “Бабуліны кватаранты”, 
“Цю лік”, “Браты-артысты”, “Мая гаспадарка”. Творы напоў- 
нены любоўю да жывёльнага свету. Пісьменніца стварае воб- 
разы ўражлівых, рамантычных, назіральных дзяцей, што лю 
бя ць і разумеюць прыроду, клапоцяцца пра птушак і жывёл, 
якія становяцца іх надзейнымі сябрамі. Так, у аснове апавя- 
дання 'Т еш а” ляжыць гісторыя сяброўства дзяўчынкі Наты і 
гускі Гешы. Дзяўчынка і гуска навучыліся нават весці размову 
і добра разумеюць адна адну. Вось як пачынаецца твор:

Гэта дзяўчынка? — Не. — Хлопчык? — Не. — А хто 
ж? — Гусяня. Гуска. — Раскажы. — Калі будзеш добры і паслух- 
мяны, раскажу. — Буду. — Ну, тады слуха

Геша — гуска, якую так празвалі дзеці за тое, што яна 
заўсёды прамаўляла ‘Те! Ге!” Толькі дабрыню спазнала Геша 
ад людзей: спачатку яны  выратавалі яе маленькую, пакалеча- 
ную каршаком. Потым, калі набылі гуску інш ыя людзі, каб 
падсмажыць на свята, яны пашкадавалі яе, здзіўленыя лас- 
кавасцю Гешы. Калі Геша згубілася, яе шукалі ўсім дваром. 
Вяртанню Гспгы больш за ўсіх радавалася маленькая Ната.

У апавяданні “Браты-артысты” дзевяцігадовая дзяўчын- 
ка клапатліва адносіцца да маленькіх ягнятак, якія засталіся 
без маці: корміць іх з соскі, любоўна даглядае, песціць, раз- 
маўляе з імі, як  са сваімі сябрамі. Гэтымі пачуццямі — спагад- 
лівасцю, дабратой, душэўнай чуласцю — узбагачаюцца і чыта- 
чы. Эпізод, калі дзяўчынка ідзе каля школы, а ўслед, сочачы

1 Васілевіч, А. Горкі ліпавы мёд : апавяданні /  А. Васілевіч. Мінск, 2011. 
С. 8.

Раздзел V. Беларуская дзіцячая літаратура ў  70-80-я гады XX  стагоддзя

за кожным рухам сваей гаспадыні, даверліва i весела бягуць 
ягняткі, з ’яўляецца цэнтральным у творы. А колькі радасці 
прыносілі выступленні гэтых “артыстаў” перад школьніка- 
мі! Пісьменніца пераканальна перадае пачуцці, што поўняць 
сэрца маленькай гераіні, той непаўторна светлы стан яе душы, 
які можна назваць толькі адным словам — шчасце. Аднак яг- 
няткі выраслі і ўжо “не хацелі мяне пазнаваць. I  мне было сум- 
на...,ц.

У апавяданні “Бабуліны кватаранты” пісьменніца звяр- 
тае ўвагу на ўзаемаадносіны дарослых і дзяцей. Мясцовыя 
хлапчукі адразу пацягнуліся сэрцам да нічым не прыметнага 
рыбака і паляўнічага, бабулінага кватаранта, які прыехаў на 
некалькі дзён у вёску. 3 дзецьмі ён быў як з роўнымі, меў 
вельмі добрае сэрца. Калі бабуля купіла на рынку наравістага 
пеўня і хацела зварыць з яго крупнік, кватарант выратаваў 
птушку і ўзяў яе пад сваю “апеку”, заявіўшы гаспадыні, што 
цяпер у яе будзе два кватаранты. 3 апавядання дзеці давед- 
ваюцца, што на сяброўства з чалавекам здатны нават певень. 
Певень пачаў наведваць пакой кватаранта. Завёўшы куранят 
у хляўчук, ён ускокваў у адчыненае акно і, нібы кацяня, раз- 
мяшчаўся на коўдры ў нагах кватаранта. Калі ж бабулін ква
тарант пакінуў вёску і не ўзяў пеўніка з сабою, той вельмі 
сумаваў: “некалькі дзён хадзіў пад зачыненым акном і ўсё некага 
здзіўлена клікаў”2.

У цэнтры апавядання “Цю лік” трое сабачанят (Жулік, 
Разбой, Цюлік) і іх маці Ш аўка. Выкарыстоўваючы трапныя 
мастацкія дэталі, гумар, пісьменніца паказвае норавы і звыч- 
кі кожнага з сабачанят.

Праблема ўзаемаадносін чалавека і прыроды асэнсоўваец- 
ца А. Васілевіч і ў апавяданні-казцы “Калінавая рукавічка”. 
У гэтым творы пісьменніца выкарыстоўвае прыём антрапа- 
марфізму. Красуня каліна, бяздомны вецер-сівер, дзяцел-бе- 
далак, сава-паўночніца, руплівая вавёрка, старая яліна-ка- 
зачніца — адухоўленыя вобразы, надзеленыя ўласцівымі ча- 
лавеку якасцямі. Напрыклад, каліна — прывабная, чулая, 
уражлівая, верная сваёй мясціне, дзе нарадзілася і вырасла.

1 Тамсама. С. 17.
2 Тамсама. С. 42.

Тэма 5.6. Алена Васілевіч (Алена Сямёнаўна Васілевіч) (1922)

Сустракаючы ветра-бяздомніка, “маладзенькая каліна яшчэ 
больш чырванела i харашэла’4, але не згадзілася ляцець разам 
з ім, бо любіць свой лес: “Я  высахну i памру без свайго лесу”2. 
Мовай вобразаў раскрыла А. Васілевіч у апавяданні-казцы 
“Калінавая рукавічка” філасофскую думку пра еднасць чала- 
века і прыроды, якую  ён павінен берагчы як  крыніцу незлічо- 
ных багаццяў i эстэтычнай асалоды. Важным для разумения 
гэтай філасофскай думкі з ’яўляецца эпізод сустрэчы каліны 
з хлопчыкам і ўсведамленне таго, што дарэмным быў страх 
каліны  перад чалавекам: “Не бойся, калінка-малінка. Мае руч- 
кі не злыя. Галінак тваіх не паломяць, вершалінкі не скрышаць. 
Толькі ягадкі сарвуць — маме на лякарства...”3. Сустрэча з ма- 
ленькім хлопчыкам нечаканая, а таму і асабліва незабыўная 
для дзяцей. Яны ўсхваляваны гэтай сустрэчай не менш, чым 
сама прыгажуня-каліна, і бясконца рады, што хлопчык не па- 
крыўдзіў дрэўца, вярнуў яму веру ў чалавека. Гэтая ўсвядом- 
леная радасць узбагачае душ ы дзяцей, выхоўвае дабрыню.

Кожны твор А. Васілевіч, прысвечаны тэме прыроды, філа- 
сафічны, змястоўны і пры гэтым зразумелы дзецям, што тлу- 
мачыцца павышанай эмацыянальнасцю ўспрымання, харак- 
тэрнай для пісьменніцы, непаўторным аўтарскім лірызмам.

Тэме барацьбы беларускіх партызан у гады Вялікай Ай- 
чыннай вайны прысвечана апавяданне А. Васілевіч з незвы- 
чайнай назвай “П аргызанка К ніга”. Партызанка Кніга — так 
назвалі ў партызанскім атрадзе кабылу, на лбе якой была бе
лая плямка, падобная да разгорнутай кнігі. А партызанкай яе 
празвалі таму, што Кніга ўмела маскіравацца ў залежнасці ад 
сітуацыі, навучылася ляжаць нерухома і ступаць нягучна.

У айчыннай мастацкай літаратуры А. Васілевіч мае свой 
аўтарскі голас, сваё індывідуальнае аблічча, непаўторнае і ад- 
метнае. Пісьменніца ўмее заўважаць шматлікія кодеры жыц- 
ця, аддаючы перавагу светлым, сонечным. Адсюль столькі 
замілавання сваімі героямі, шчырай улюблёнасці ў жыццё. 
“Час не гас'щъ звабных іскрынак прыязнасці да людзей у вачах
1 Тамсама. С. 7.
- Тамсама. С. 7.
3 Тамсама. С. 8.

235

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



Раздзел V. Беларуская дзіцячая лігаратура ў  70-80-я гады XX стагоддзя

Алены Васілевіч. Яна заўсёдьі душэўная, прыветная, готовая 
падтрымаць, прыйсці на дапамогу, падарыць чалавеку радасиь, 
дружалюбства”' , — адзначае М.Б. Яфімава.

Самабытнасць таленту А. Васілевіч як дзіцячай пісь- 
менніцы раскрылася і ў апавяданнях “Вернісаж”, “Чынгіс- 
хан”, “Я — унук капітана”, “Як я быў доктарам”, “Шурка 
Рэмзікаў”2.

60-я гг. XX ст., паводле слоў Юліі Канэ, сталі для 
А. Васілевіч “часам творчага самасцвярджэння ”3. Адметнае 
месца ў гэты перыяд займае аўтабіяграфічная тэтралогія “Па- 
чакай, затрымайся...”, выдадзеная асобным выданнем у 1972 г. 
Тэтралогія аб’яднала аповесці “Расці, Ганька” (1966), “Доля 
знойдзе цябе” (1968), “Новы свет” (1970), “Пачакай, затры
майся...” (1970). Цыкл аповесцей можна назваць і лірычнай 
аўтабіяграфіяй, і біяграфіяй пакалення, да якога пісьменніца 
належыць. У творы па-мастацку ўзноўлены факты з жыцця 
А. Васілевіч, яе родных, сваякоў і аднавяскоўцаў, згадваюц- 
ца назвы вёсак, гарадоў, мясцовыя назвы: Бабруйск, Слуцк, 
Рагачоў, Урэчча, Паўстынь, Барэцкі лес, Кляпчанскае бало- 
та, Шэндараў брод і інш. Аднак родная веска Даманшчына 
выведзена ў творы пад назван Зялёная Дуброва. Гэтая наз- 
ва, безумоўна, больш адпавядае таму яркаму, светламу воб- 
разу-малюнку роднай вёскі, які назаўсёды застаўся ў памяці 
пісьменніцы. Нездарма тэтралогія названа “галоўнай кнігай 4

1 Яфімава, М. Няхай не пакідае нас надзея! : дыялог з А. Васілевіч /  
М. Яфімава / /  Роднае слова. 1997. № 12. С. 15.
2 Мастацкая манера пісьменніцы даволі рухомая і гнуткая, яна выразна 
выяўляецца і ў самой форме яе апавяданняў. Многія з іх можна назваць 
навеламі, прымаючы пад увагу чыста апавядальны стыль твораў, лаканіч- 
насць вобразаў, выключнасць сітуацый, абмежаваную колькасць дзеючых 
асоб, характэрныя прыёмы кампазіцыі, увагу пісьменніцы да псіхало- 
гіі дзяцей, непаўторны аўтарскі лірызм. Са старонак твораў А. Васілевіч 
гучыць жывая беларуская мова, экспрэсіўная, эмацыянальная, пяшчот- 
на-настраёвая, мякка-задуменная, лагодна-спакойная, стрымана-стро- 
гая, шчымліва-балючая, радасна-светлая, гулліва-іскрыстая.
3 Канэ, Ю. Добрая надзея /  Ю. Канэ / /  Плынь : літ. крытыка. Мінск, 
1983. С. 208.
4 Тычына, М. На жыццёвых дарогах /  М. Тычына / /  Беларусь. 1982. 
№ 12. С. 12.

Тэма 5.6. Алена Вас/лев/ч (Алена Сямёнаўна Васілевіч) (1922)

пісьменніцы, што стаіць у шэрагу лепшых аўтабіяграфічных 
твораў беларускай літаратуры. Тэтралогія пачынаецца апі- 
саннем Зялёнай Дубровы, якое вытрымана ў светла-лірычнай 
танальнасці. Такі пачатак твора прадвызначае жыццесцвяр- 
джальны эмацыйны настрой астатніх частак твора, няг- 
ледзячы на наяўнасць у ім шэрагу драматычных сюжэтных 
калізій. Паступова ахоп падзей у тэтралогіі пашыраецца: дзе- 
янне адбываецца не толькі ў вёсцы Зялёная Дуброва, a і ў су- 
седняй Паўстынь, пасля — Урэччы, Слуцку, Рагачове, Ленін- 
градзе. Потым Ганьку Гурыновіч як  студэнтку-выдатніцу па- 
сылаюць у Маскву. Кожны асобны твор сюжэтна завершаны. 
Але ва ўсіх — адна галоўная гераіня — вясковая дзяўчынка 
Ганька Гурыновіч. У лёсе менавіта гэтай гераіні выяўлены не 
толькі асноўныя факты з жы цця А. Васілевіч, але і абагулены 
мары і памкненні цэлага пакалення моладзі 1920—1930-х гг. 
Увогуле ў тэтралогіі шмат разнастайнага інфармацыйнага ма- 
тэрыялу аб падзеях таго часу, што ўплывалі на станаўленне 
асобы галоўнай гераіні. Найбольш правільна ахарактарыза- 
ваць тэтралогію як спавядальна-маналагічны цыкл пра дзя- 
цінства і юнацтва Ганькі Гурыновіч. На карысць падобнага 
сцверджання гаворыць невялікі ўступ-роздум А. Васілевіч да 
твора: “Кожны раз, калі я азіраюся ў  тую, цяпер ужо даўнюю 
далячынъ, кожны раз я  пытаю ў  сябе: «Няўжо гэта там, за 
тым засмужаным ружовым туманам ранкам, жывой галінкай 
зелянееш ты сама? <...>».

I  цяпер, калі між намі лягла такая неабсяжная прастора 
часу і ўзросту, <...>, я пытаюся, дзівячьіся і спадзеючыся:

— Тая даўняя з таго далёку ТЫ  — гэта Я? I  Я  цяпераш- 
няя — гэта ТЫ  таксама?

I  я заву цябе са смуткам і надзеяй адтуль, з тае раніцы:
— Пачакай, затрымайся...”1.
Першая частка “Расці, Ганька” — найбольш “дзіцячая”. 

Яе, у адрозненне ад наступных, асабліва “Новы свет” i “Пача
кай, затрымайся...”, у якіх вобразнае мысленне пісьменніцы 
ды і ўся канцэпцыя жыццёвых і грамадскіх з ’яў больш скла- 
даная, можна адрасаваць дзецям малодшага школьнага ўзрос-

1 Васілевіч, А. Пачакай, затрымайся... /  А. Васілевіч Выбраныя творы.
У 3 т. Т. 2. Пачакай, затрымайся... Аповесці. Мінск, 1983. С. 3.

Раздзел V. Беларуская дзіцячая літаратура ў  70-80-я гады XX стагоддзя

ту. “Расці, Ганька” -  твор лірычны i светлы, што, зразумела, 
прадвызначана самой манерай пісьма і задачай: аўтар знаёміць 
з дзяўчынкай, якая толькі пачынае прыглядацца да наваколь- 
нага свету. Адсюль — і здзіўленне, і радасць, і з ’яўленне сваёй 
краіны -  Ідыліі. У раздзеле “М ая Іды лія” апавяданне ідзе 
ад першай асобы (да гэтага прыёму пісьменніца ў далейшым 
вернецца ў аповесці “Пачакай, затрымайся...”). Голас самой 
Ганькі і голас Алены Васілевіч зліваюцца. Ідылія -  краіна 
маленства... Калі ж прытрымлівацца жыццёвай канкрэты- 
кі, дык гэта толькі маленькі куток беларускай зямлі — вёска 
Зялёная Дуброва, адзінаццаць сядзіб. Але для Ганькі — гэта 
сапраўдная краіна. Ды ці толькі для Ганькі? Нездарма Алена 
Васілевіч у пачатку зазначае: “У  вас яна таксами ёсць — гэта 
чароўная краіна з нетутэйшай назвай — Ідылія. Праўда, у  вас 
яна — свая. У  мяне — с в а я Дзяўчына жыве ў сваім свеце, i 
“кроку не ступіць, каб не прыдумаць чаго-небудзь”. “Тыповая 
дзяўчынка-чамучка, а яшчэ і летуценніца, здольная на самыя не- 
чаканыя пераўтварэнні! Дзякуючы яе багатай фантазіі ў  іх хаце 
«цудоўным жыццём жыла» самая звычайная пен”2, — заўважае 
М. Яфімава.

Ш мат увагі надаецца ў аповесці ўзаемаадносінам Ганькі i 
яе маці, як ія  “кранаюць цеплынёй, даверам, узаемаразумен- 
нем”3. Дзяўчына любіць і шкадуе хворую маці, імкнецца дапа- 
магчы ёй па гаспадарцы, даглядае хатнюю жывёлу. Пакутліва 
перажыла Ганька смерць маці і развітанне з ёю. Дзяцінства 
раптоўна канчаецца. Кароткая назва гэтага падраздзела — 
“Усё...” — насычана болем4.

1 Васілевіч, А. Расці, Ганька /  А. Васілевіч / /  Выбраныя творы. У 3 т. 
Т. 2. Пачакай, затрымайся... : аповесці. Мінск, 1983. С. 5.
2 Беларуская дзіцячая літаратура : вучэб. дапаможнік /  А.М. Макарэвіч 
[і інш.] ; пад агульн. рэд. А.М. Макарэвіча, М.Б. Яфімавай. Мінск, 2008. 
С. 411.
3 Тамсама. С. 411.
4 У адным з інтэрв’ю А. Васілевіч выказала сваё шкадаванне з нагоды 
адыходу ў нябыт краіны яе маленства: “Усё гэта блізкія мне з дзяцінства 
назвы і мясціны, яны з незабыўнай маёй дзіцячай краіны Ідыліі. На 
жаль, той Ідыліі ўжо няма... Няма Фотавай ямы, у якой вялося столькі 
рыбы, што можна было лавіць яе тут кашамі і нават рукамі <...>. I не 
пазнаць той Палянкі, дзе нас, малых, чакала столькі ўцех, дзе летам

238

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



Тэма 5.6. Алена Вас/лев/ч (Алена Сямёнаўна Вас/лев/ч) (1922)

У непаўторна арыгінальным нацыянальным абліччы 
паўстае ў тэтралогіі Вобраз Беларусі: малюнкі побыту, звы- 
чаяў беларусаў створаны з веданнем, тонкім адчуваннем іх 
асаблівасцей, паказаны нацыянальныя святы (К алядкі, Да- 
жынкі, Ю р’я), вяселле, вячоркі, штодзённая праца дарослых і 
дзяцей. Не церпіцца Ганьцы “дачакацца тае пары, калі будуць 
бяліць палотны, будуць спачатку мачыцъ іх у  копанцы, потым 
слаць na маладой зялёнай траўцы. Тады можна будзе бегаць па 
гэпгых палотнах босай. <...> Што яшчэ можа быць прыемней за 
гэты вясёлы вясновы занятак?

Пасля смерці маці сірата Ганька пасяляецца ў свайго 
дзядзькі, у доме якога яна напоўніцу адчувае, як  гэта цяжка, 
калі чалавек нікому не патрэбны. “Доля знойдзе цябе” — дру
гая аповесць, далейшае даследаванне жыццёвых шляхоў-да- 
рог Ганькі Гурыновіч. Ш укае Ганька сваю долю, пазнаючы 
людзей. А зрабіць гэта не так проста. Бывае, зусім чужыя 
людзі прыгрэюць цябе, а блізкія гатовыя прынізіць, абдзя- 
ліць. Так, жонка дзядзькі М ікалая Фядора — сквапная, злос- 
ная жанчына — часга крыўдзіла сірату. Толькі бачанні-мроі 
маці, іх сумеснага жы цця і працы радуюць сірату, яна верыць 
у іх, адчувае прысутнасць маці. “Але мама памерла. Печ ас- 
тыла. I  чароўныя краіны і гарады зніклі... А як бы цудоўна было, 
калі б можна было еярнуць усё назад”2. Дзе ж  справядлівасць 
і ці ёсць яна ўвогуле на свеце? Пытанне гэтае часта ўзнікае 
ў творы. Але адказ на яго пісьменніца не спяшаецца даваць, 
разумеючы, што куды лепш, калі чытач ва ўсім будзе разбі- 
рацца сам. Сам i разам з Ганькай, спасцігаючы праўду жыцця 
паступова.

Трэцяя аповесць тэтралогіі называецца “Новы свет”. Дзя- 
цінства непрыметна саступае месца юнацтву. Нягледзячы на 
тое, што Ганька спазнала нямала цяжкасцей, яна заставалася 
аптымісткай, светлым i добрым чалавекам. Ды i на жыццё- 
вай дарозе ёй усё часцей сталі сустракацца спагадлівыя людзі.

суніц было — аж усеяна, а потым — грыбоў-грыбоў... Яфімава,
М. Няхай не пакідае нас надзея!.. С. 25.
1 Васілевіч, А. Выбраныя творы. У 3 т. Т. 2. Пачакай, затрымайся... : 
аповесці /  А. Васілевіч. Мінск, 1983. С. 16.
2 Тамсама. С. 203.

239

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



Раздзел V. Беларуская дзіцячая літаратура ў  70-80-я гады XX стагоддзя

Жывучы ў цёткі Іваніхі, якая, дарэчы, падтрымлівае яе жа- 
данне вучыцца далей, дзяўчына з ахвотай выконвае любую 
працу па гаспадарцы, пасвіць калгасных коней. Пісьменніца 
падае вобраз Ганькі ў развіцці, у працэссе духоўнага ўзбага- 
чэння. К нігі і старыя часопісы, як ія  дзяўчына знайшла на 
гарышчы, ўпершыню адкрылі ёй дзіўны свет мастацкай літа- 
ратуры. Працягваецца вучоба. “Ганька з кожным днём адчувае, 
як жыцёяе, нібыта тая лодка, што выбілася з твані на вольную 
ваду, шыбуе па гэтай лёгкай вадзе наперад”, — адзначае пісь- 
менніца1.

Заканамерны працэс удасканалення асобы, працэс гра- 
мадзянскага станаўлення прыкмечаны А. Васілевіч і ў за- 
ключнай аповесці, што дала назву ўсёй тэтралогіі “Пачакай, 
затрымайся...”. У гэтай частцы адлюстраваны непаўторны час 
вучобы ў Слуцкім педагагічным вучылішчы і тая пара, калі 
Ганька была студэнткай Рагачоўскага настаўніцкага інсты- 
тута, упершыню закахалася, і ўвесь свет напоўніўся для яе 
нечакана нейкім новым зместам. Ганька Гурыновіч правод- 
зіць свайго сябра Ваню Лазоўскага (аднакурснік пісьменні- 
цы па Рагачоўскім настаўніцкім інстытуце), не ведаючы, не 
здагадваючыся, што больш яны  ніколі ўжо не сустрэнуцца: 
“<...> Імгненныя сем мінут стаянкі...

Цягнік ужо зноў рухаецца з месца. А мы ўсё яшчэ трыма- 
емся за рукі.

— Пішы!
— Чакай!
А праз месяц і дванаццаць дзён пачалася вайна"1.
У 1994 г. у выдавецтве “Ю нацтва” выйшла аиошняе вы- 

данне тэтралогіі “Пачакай, затрымайся...”. Яно дапоўнена но
вым раздзелам “...А праз месяц i дванаццаць дзён пачалася 
вайна...”, аб’ём кнігі павялічыўся больш як на 70 старонак. 
Новыя старонкі арганічна ўвайшлі ў тэтралогію. Цяпер, чы- 
таючы іх, міжволі думает: “Няўжо ўсяго гэтага не было ў 
творы раней?”3.
1 Тамсама. С. 299.
2 Тамсама. С. 475.
3 Вось што сама А. Васілевіч расказвае пра жаданне дапоўніць тэтрало- 
гію: “У сваіх лістах і пры сустрэчах чытачы пыталіся ў мяне пра далей-

Тэма 5.6. Алена Васілевіч (Алена Сямёнаўна Васілевіч) (1922)

Новы раздзел тэтралогіі значна дапоўніў вобраз галоўнай 
гераіні. Дзеянне ў творы перанесена на тэрыторыю Татарыі i 
Арэнбургскага краю, куды з пачаткам вайны эвакуіравалася 
Ганька. Дзяўчына старанна працуе бібліятэкарам у ваенным 
шпіталі, потым пісарам страявой часці запаснога палка. I ўсю- 
ды яна прыносіла з сабой святло, уражвала сваей сціпласцю i 
далікатнасцю, добразычлівым стаўленнем да людзей.

Нагадаем, што тэтралогія пісалася на працягу 1960— 
1970 гг., калі грамадская атмасфера ў краіне не спрыяла су- 
цэльнай адкрытасді. I магчыма, “сёння былі б дапісаны, до
мыслены многія старонкі”1. Тым не менш пісьменніца здолела 
пераканаўча перадаць атмасферу 1930-х гг.: страх, недавер, 
падазронасць. Пісьменніца “выявіла грамадзянскую смеласць, 
сумленнасць <...>, к а б так грунтоўна, хвалююча, з болем і шчы- 
расцю расказаць пра тыя драматынныя старонкі нашай гісто- 
рыі <...>”2.

Тэтралогія “Пачакай, затрымайся...” ўзбагаціла беларус- 
кую дзіцячую літаратуру, паказала яе новыя магчымасці, у 
прыватнасці, у галіне аўтабіяграфічнай аповесці. У цэлым жа 
творчасць А. Васілевіч — па-сапраўднаму жыццёвая, глыбокая 
проза. Як не прыслухацца да прызнання пісьменніцы: 'Я  была 
б шчаслівая, каб мае творы краналі чытачоў, каб былі ім па- 
трзбныя, каб нешта падказвалі, аб нечым папярэдзілі юных...”3.

Пытанні  і заданні
I. Якія тэмы і праблемы хвалююць пісьменніцу А. Васілевіч? 

Якія жанры прадстаўлены ў яе творчасці?

шы лёс персанажаў. Рыхтуючы гэтае выданне, я дапоўніла тэтралогію 
«параскіданымі» па іншых кнігах радкамі і старонкамі пра маіх герояў. 
З’явіўся новы раздзел «А праз месяц і дванаццаць дзён пачалася вай- 
на...». Гэга i працяг, i адказ на пытанні чытачоў”. А. Васілевіч прызнаец- 
ца: “У новым, дапоўненым, выданні нічога не змяніла. Такім я бачыла 
тады той час, сваіх герояў, сябе... Несумненна, унесла ў тэтралогію тое 
рамантычна-светлае, што ўласціва маладосці, але пісала праўду.”: Яфі- 
мава, М, Няхай не пакідае нас надзея!.. С. 22—23.
1 Сямёнава, А. Люблю, хвалююся — жыву... /  А. С ям ёнава//А. Васілевіч. 
Выбраныя творы. Мінск, 2010. С. 10.
2 Беларуская дзіцячая літаратура... С. 415.
3 Яфімава, М. Няхай не пакідае нас надзея!.. С. 28.

Раздзел V. Беларуская дзіцячая літаратура ў  70-80-я гады XX стагоддзя

2. Правядзіце параўнальны аналіз апавяданняў А. Васілевіч 
“Геша”, “Браты-артысты”, “Вожык”, “Бабуліны кватаранты”, “Калі- 
навая рукавічка” і апавяданняў Я. Брыля “Ж ыў-быў вожык”, “Ліпа і 
клёнік”, “Чым накармілі міш утку?”, “Сняжок і Волечка”.

3. Вызначце асаблівасці адлюстравання праблемы ўзаемаад- 
носін чалавека і прыроды ў казцы “Калінавая рукавічка”.

4. Напішыце сачыненне на тэму “Духоўнае станаўленне Ганькі 
Гурыновіч у аўтабіяграфічнай тэтралогіі «Пачакай, затрымайся...»”.

